
Ixttagot ho ek vixvik mud’do.  
Sonvsarachea khuincheai 

pontak gelear ixtt mellttole.  Ixtt 
zaitia toranche astat. Gõycho 
famad tiatrist M. Boyer hannem 
‘Ixttagot’ mhonn ek sobit kantar 
gailolem asa zatunt khorie 
ixttagotichi to dekh dita.  Ek ixtt 
aplea ixtta pasot moronk toyar 
zata, mhonn tea dogaincho-i jiv 
salvar zata.  Povitr Pustokantui 
hache vixim sanglolem asa, eka 
ixttan aplea ixtta pasot jiv dilo 
zalear tache poros vhoddlo 
mog nam. Tor aichea somazant 
itli khor ani promannik ixttagot 
ruzon asa kai? Osli ixttagot hea 
kallar polleunk melltta kai?

“Tuka zai tednam sang, 
goroz tem mag, hanv sodanch 
tuka adhar korunk toyar 
asa.” Eka ixttan dusrea ixttak 
sanglem. Oxe ugtea monache 

ixtt mellonk bhou kotthinn.  
Mhozo ek ixtt asa.  ami dogui 
mullavie xalle thaun mhollear 
atam sumar 55 vorsanche 
ixtt.  Kaim vellar ghoddye 
amchim motam pottlim nant 
asot, punn ami ixttagotik ver 
vochonk dili nam. Tannem 

mhaka duddvancho legit adhar 
kela ani sodanch ugto. Oxe 
ixtt asat tech voilim vidhanam 
kortat.  Tonddar ek ani pottant 
ek korinant. Dusman’kai suru 
zata duddvancho prosn yeta 
tednam.  Aplie gorjek dusrea 
koddem hat posravop punn 

dusreachie gorjek hat fattim 
kaddop ani goroz dislear 
matxe vaittponn korun ixttagot 
toddun uddovop, hi vrut’ti 
soddun diunk zai.

“Taka kednanch patieunk 
zainam.  Sarko fotting.”  Oslem 
ulovop zaitea zonna vixim 
amkam aikonk melltta.  Ek 
ixttuch nhoi tor soiream 
modem pasun osle ulovp yeta. 
Aiz konn konnak patieunk 
sodinam. Punn aplie gorjek 
dusrean apnnak patieuncho 
oxi opekxa asta.  Khoro fotting 
vo dusreak adharacho nhoi to 
monis tuje fuddeant kednanch 
yenam.  Tunvem kednam tori 
tache koddem sompork kelo 
aslearuch to pavta. Hanga 
apli goroz dusrea mukhar 
ugtavpacho khinn yeta ani 
dusreak pollevpacho vell yeta.  

Aplem promannikponn ani 
iman’dari kosak lagta.

He khatir ixttagot korop ani 
ti samballun dovorop bhou 
kotthinn kam’.  Hea adhunik 
kallar aplem kam’ soddun 
dusrea khatir vell diunk 
aughodd zata khorem punn 
ixtta sarko sangati asonam.  
Borea ani vaitta vellar to 
soiream poros chodd moladik 
asta. To tuje fuddeant sodam 
yenam vo tujem jevunk-khaunk 
asonam, punn tuzo taka 
sodanch husko asta.  Hench 
eka ixttachem vhoddponn. 
Hem vhoddponn xabut dovrunk 
goroz poddlear teag 
korpachi zo konn 
toyari dovorta, toch 
ixttagot tigounk 
pavta.

–Vincy Quadros

Lollit Lekh

Novea vorsant paul martanam
Novem  voros, ek 

novo orombh  
amkam zaun asa 
ani zonn ekleachea  
jivitant dor disacho 
ek utsav zo amkam 
Dev favo korta.  
Novem  voros ek 
novi survat zaun  asa, 
hacher ami amkanch   
ek vichar korunk favo, jivitant novi survat 
zata kai?  Hea vicharak zap ditanam ani 
novea  vorsant paul martanam  aplea 
jivitant novo  uzvadd, khol visvas ani novi 
umed ghalunk zonn ekleak sakar zatolem.

Novea  vorsant aplo  atm-visvas ani 
somajik sombondh vaddounk chodd 
gorjechem, zache vorvim mon’xachi 
vadd ani udorgot zata hem ami 
visronk favonam.

Novem  voros 
amkam ek novo 
soyeg  dita, adlio 
chali-riti soddun 
diunk ani novo 
marg apnnaunk. 
Oxem korunk 
ami ek novo 
marg appnaun 
novi survat, 

novo uzvadd ani novo somaz 
bandpacho proyotn korum-ia.

Ami novea vorsant paul martanam 
Devacho bhorpur axirvad magum-ia 
ani amkam hem novem voros 2025 
folladik ani xantichem 
zatolem oxi opekxa 
ballgum-ia.

– Dr Anselmo Subash 
Fernandes

SUTTKA
Zhaddacher sallorien tin pilank zolm dilolo. Xallechea dog 

bhurgeamni tea pilank ghora posunk tharailem. Eklo 
zhaddar choddlo. Salori abuz zaun pakham fafddun, ‘chinv 
chinv’ korun roddonk lagli. Tie vatten ek ran odhikari vetalo. 
Sallori tache fuddem rostear ubi ravli. Ran odhikari fuddem 
vetalo, titlich sallori ‘chinv chinv’ korun tache mukhar 
ubi zatali, tachi vatt addailole porim. Salloriechem kortub 
ran odhikariak 
vichitr dislem. 
Magir sallori 
uddon tachea 
bhuzar bosli. 
Tednam ran 
o d h i k a r i a k 
somzolem, sallori 
apnnak kitem 
tori sangonk 
sodta mhonn. 

Sallori tachea 
khanda veli 
uddon, tache fattlean zom'nir ubi ravli. Ran odhikari fattlean 
vollon ghunvlo. Sallori uddot fuddem vetali, ani ran odhikari 
tiche vangdda cholonk laglo. Sallori uddon ghonttera-xim geli. 
Tea dogui bhurgeank ran odhikarian dekhle. Sallorien aplea 
pilank salvar korunk hanga haddla mhonn to somzolo. 

Tannem voir choddlolea bhurgeacher dhegkso ghalo. 
To bhiyeun khala denvlo. “Tumcheamni salloriechea 
pilank vhoronk zainam!” Ran odhikarian dolle mott’tte 
korun mhunnlem. “Ami tankam panzreant ghalun postole.” 
Zhaddar choddlolea bhurgean mhunnlem. Taka palov 
diun dusro uloloilo. “Ami tankam borem jevonn ditole.” 
“Tumkam panzreant ghalear tumi sukhi astole?” Ran 
odhikarian bhenddar hat dhorun mhunnlem ani fuddem 
bhurgeank somzaile. “Suknneank bhangrachea panzreant 
pasun ghalear ani borem jevonn dilear tim khuxal aschim 
nant. Tankam varear meklleponnim uddonk zai. Amkam 
soglleank suttka zai, toxich tankam-i suttka zai.” Hem aikon 
bhurge aplie vattek lagle.  

Dekh: Mon’xam bhoxen suknneankui  
svotontr jivit zai.

– Manuel Fernandes

Mhunn’nni

Supik Sondex

Xetkarachem aut boilanchea golleantXetkarachem aut boilanchea golleant
‘Hiri, hiri’ korun zotkar haloita nangor‘Hiri, hiri’ korun zotkar haloita nangor
Thoddeach disam adim boilank gheunThoddeach disam adim boilank gheun
Chorounk maddoilo sopurnn dongor Chorounk maddoilo sopurnn dongor 
Nangra khustar mati kosli, mouz keliNangra khustar mati kosli, mouz keli
Kodde bhorle bhat pikoun kumbhbhorKodde bhorle bhat pikoun kumbhbhor
Atam to lagla khunttalleak, boilui bekarAtam to lagla khunttalleak, boilui bekar
Xetkarak mat mexinacho mell’lla asorXetkarak mat mexinacho mell’lla asor

 

 Ostori ful, dadlo foll.
 A woman is like a flower and a man is like a fruit.
 Osadd ganvant erondd bolli.
 In the country of blind, one eyed man is the king.
 Eka hatan talli vazonam.
 You need two hands to clap.
 Khuinsorui gelear nangrak pallam adollttat.
 The hardworking man never remains jobless.
 Gorvak hann, patkak sandd
 Renounce pride and you will renounce sin.
 Ghorant divo, zalear devllant divo. 
 Charity begins at home.
 Thoddeant goddi asa. 
 There is sweetness in little things.

– Dr. Edward de Lima

Avoi, bapui ani guru hankam sodanch 
deva bhoxen man divop hem kortov’ya 

oxem sanglam. Hatunt soireancho-i aspav 
zata. Raxttriy poryotton mollachem 
ghoxvakyui hench asa. ‘Otithi devo 
bhovo.’ Amchem Gõy hem poryottonacher 
pott bhorta, mhonnun sogllea soireank 
devacho dorzo diuncho? Ho prosn asa. 
Sodheak Gõychem poryotton bodnam' 
zait asa. Sorkarachea motan, kaim ghottok 
mud'dam' bodnami korunk lagleat. 
Hacher sorkaran bego-beg paulam 
ubharunk favo. Kaim nirnnoi zaleat, te 
begin chalik laglear Gõychem poryotton 
savortolem.

Poryotton moll kiteak ghannaulam, 
tachim sabar karnnam asat. Soro ani 
koir? ‘Social Media’-cher chol'lia ti 
bodnami? Heddgim gorvam, rostad 
sunnim, ttautts, koir, tteksi he mud'de?  
Gõychea poryottonak badikar haddpi 
sogllio gozali zagear ghalunk kruti 
yeuzonnechi goroz asa. Kaim lokak 
Gõyant her rayam poros chodd mhargai 
asa tem dista. Tacho-i porinnam' 
poryottonak bhogcho poddtta. Thodde 
dexi poryottok svotachio gaddio gheun 
yetat, rostea kuxik randtat, thoinch 
nhidtat... Poryotton molla veli mhargai 
hem hachem fattlem ek karonn. 

Modhean ratim meren soreachio 
parttio choltat, doriadegancher poryottok 
kijilam kortat, doriavell ghann kortat, hem 
sarkem nhoi? Sogllo sonvsar pollevpi hea 
vevsayikanchea daveant toth’ya astolench. 
Poryottokanchi dadagiri vaddlia. Taka 
lagun shacks-dhoni ani tanche modim 
vad zatat. Social media-cho ho probhav. 
Magir zankam vaitt onnbhov aila te 
komentt kortat. Boro onnbhov ghetlole 
hea rebeant fator marpa pasun ogi ravtat. 

Halim maramarichio, durghottnnecheo 
ghoddnnuko zalio, tio-i Gõyank marok 
poddlio. Gõychi bodnami korpi sogllech 
vixixtt hetu monant dovrun ti kortat oxem 
nam. Rajki pokxanchea IT cell-a promann, 
te kitea kitem-i boroitat, uloitat, ordvott 
sangtat zalear tankam yenddel divpachi 
goroz asa! Soreak lagun khub yennavoll 
melltta. Tori-i ugtaddar to piyevop, mosti 
korop, guneanv korop soma nhoi. Pulisank 
barik nodor dovorchi poddttoli. Tankam 

chodd odhikar dilear te aplem kam' 
vevosthit kortole. Chodd surokxa rokxok 
dovorlearui boreak poddttolem. Ghunvllie 
vokhdam vikpi, kaido pallinastanam sabar 
toranche vevhar korpi, khonddnni ghevpi, 
magir hopte divpi... Hancherui niyontronn 
zai. Sorkari yontronnamni thollavea loka 
koddlean upai magoilear chodd borem. 
Heddgi gorvam, sunnim, koir hancho 
rokhddoch bondobost korum-ieta. 
Mhoinea bhitor tem kam' zaunkuch zai, 
oxe nirdex poncheayoti, palikank diunche. 
Tteksikarancher borech poryottok 
‘Social Media’-cher khor protikria diyit 
astat. Kodomba mhamonddollan posun 
provaxeam khatir atam karddam keleant. 
Amche tteksikar kednam tontrginean 
svikartole?

Mouz, moja margacher bhorkottlolem 
Gõy poryotton kuttumbik mollacher 
haddpacho-i yotn zauncho. Sonskrutik, 
dhormik, voizuki, soimb poryottonakui 
goti mellchi. Social Media-cher Gõy 
poryottonacher ttika zata. Ti bond zaunk 
paulam ubharchim. Orthat 
sudharnna ghoddoun, 
chukichio gozali kabar korun... 
Soglleant chodd tachich goroz 
asa.

– Mahesh Divekar

Svobhimani Haves

Bodnami zaunk zobabdar konn?

Ixttagot tigounk teagachi goroz?

Xikxonn Kxetrant Kranti?
National Education Policy (NEP) rup gheunk laglia.  Purai 

Bharotant eksarkem xikxonn aschem ho tache fattlo 
hetu. Punn dor eka rajyak aplo obheaskrom’ tharavpacho 
odhikar asa. Xikxonn ‘biligual’ astolem hem-i hea 
dhoronnant spoxtt kelam.  Hacho faido Konknnik zaunk zai.  
Xikxonn molla vele amche monis Konknnik ho faido korun 
ditole kai? 1961 vorsa Gõy mukt zatokoch amchem xikxonn 
Konknnintlean zaunk zai hacher konnench vichear kelo 
nam.  Mhonnun choddavont xikxok Maharashtrantlean 
haddche poddle ani tannim amkam Moratthi xikoun kaddli.  
Aiz amche koddem mullavem xikxonn dhorun Vidyapitth 
meren Konknni xikxok asat, NEP vixim tancho vichear 
chalu zala kai? Vo te apnnacher poddttolea vojeachem 
chintit asat?  Konknni xikxok mhonn asat tannim il’le poli 
koddem vochon Gõya vixim vichear korunk naka? Eka 
xikxonnik porisonvadak sur aikonk ailo, ‘cluster’ toyar 
zavpache asat te konnachea faideache?  Xikxokank dusria 
kolejimni vechem poddttolem, vidyarthiank ekach borabor 
don-tin kolejimni vochonk poddom-ieta kiteak NEP-n 
bhurgeank zai te vixoi vinchun kaddchi sond dovorlia.  Jie 
koleji koddem to vixoi nam, zalear ‘cluster’-antlea kolejint 
vochon tachean to vixoi xikom-ieta.  Tech borabor eke 
kolejint favo toxe vidyarthi nant zalear xikovpiak ghoddye 
dusrie kolejint xikounchem poddom-ieta. Sorkarachem 
dhoronn spoxtt asa, atam dhoronn spoxtt asonk zai tem 
Konknni mon’xanchem ani Konknni xikovpianchem. 
Fuddlea xikxonnik vorsa thaun Gõyant dhorun purai 
Bharotant xikxonnik Kranti zaunchi asa, tatunt amchem 
dhoronn kitem tem amich tharaunk zai. ‘Bilingual’-ant 
Konknnik khub vav asa, xikxonn Konknnintlean diunk ami 
krantikari zaunk xoktat?

– Vincy Quadros & Pri. Myron Jeson Barreto

Kovita

NITOLL ZA!
Thodde asat chikaner
Bhamttemponn unnem nam
Ddhongi mon'xanchi azner
Thodd'ddokiank kedinch disonam

Ghatkiponn gheun jiyetole
Visvasghat korunk chukoinant
Dhoko ditole naddbud'dhi
Guptim chintnam dakhoinant

Lobaddponn kolea bu'dhichem
Fottingponn korpi zaite
Vankddem paul chukichem
Bodmas zatin khotte

Ghannintlo nitoll zaunk
Mhellkuttim khortubam soddchim
Jivitant nitollsann samballunk
Holkottponnam matient 
purchim

– Lino Baptista Dourado
--- 

Konnuch Pavcho 
Nam

Bhountonnim bhirankull kallokh
Cholonk zai mhaka dixa oxio
Soglliach vattamni oddchonni
Somzonam tanddchio koxio?

Uzvaddachi kirnnam soditam
Khuicheanuch uzvadd disonam
Vatter soglleak kantte poddleat
Paulam marunk dhir mellonam

Choltanam dista savoll poddla
Savllant thoim lok zomla
Zomeatulo bhair koso sortolom
Toklier sogllo bhar poddla

Jinnet bhorleant unneponnam
Nivarum chintnamni ghuspolam
Fuddlo kantteancho rosto
Koso tanddttolo mon bhiyelam

Fuddarak kitem zatolem
Monak kosoch thar mellonam
Deva Tunch mhaka pav
Tuje xivai  konnuch 
pavcho nam

– Mariano Lucas Diniz

Doyallponn!
Doyallai tujea jivitachi
Mukhel zum korun ghe
Herank borem korit rav
Sogllo somazuch sudhartolo!

Nokaratmok Songot!
Nokaratmok songot
Khonnonk gelear
Mellchem sorv mhellench
Tache thaun sodanch
Tunvem pois ravchem!

Novo Baibol!
Zor mhaka Spirit Santan
Axirvad dilolo tor
Hanv novoch Baibol likhto!

Patieunniechem Korchem!
Ekleak patienniechem 
Kkorunk ekuch vatt
Tunvench tacher
Patieunni dovorchi!

- Dr. Austin D’Souza 
Prabhu

Ulounk Zainam
Devachem utor nam thoim ulounk 
zainam
Rochnatmok ttika nam thoim ulounk 
zainam
Karonn ani tork nam thoim ulounk 
zainam
Cheorchea nam fokot yuktivad thoim 
ulounk zainam
Porospor ador nam thoim ulounk 
zainam
Bud'dh nam ani ginean nam thoim 
ulounk zainam
Ulovpant doya nam thoim ulounk 
zainam
Xantichim utram nant thoim ulounk 
zainam
Boro bhavarth nam thoim ulounk 
zainam
Promannikponn nam thoim 
ulounk zainam

– Richardson Colaco

Bhokti Git

Mouz-moja margacher bhorkottlolem Gõy poryotton kuttumbik mollacher haddpacho-i 
yotn zaunk zai. Sonskrutik, dhormik, voizuki, soimb poryottonakui goti mellchi oxem mot 

Mahesh Divekar manddtta.

Kator re Bhaji
Abe Faria hea 

nanva velean 
to Purtugez monis 
asloleachem dista.  
Punn to Purtugez 
nhoi, to niz Gõykar. 
To ek vhodd monis 
zaun gelo.

To Colvallechea 
Antu Shennoi 
hacho vonxoj.  Tachi avoi Candolim-
chea D’ Souza bhattkarali choli. Oso 
ho purayen Bharotiy vonxacho monis.  
Tachem purai nanv Joseoh Custodio 
D’ Faria.

Ponnje adlea sochivaloyachea 
porisorant Abe Faria eka mon’xak 
‘hypnotise’  korta  oxem dakhovpi ek 
putllo asa.  Osoch putllo Purtugalant 
asa ani tachem nanv thoinchea 
rosteak dilam.

Dhormik xikxonna khatir Abe 
Fariak Purtugalak dhaddpachem 
tharlem.  Tem vors aslem 1771.  
Thoinchean to Sprain-ak gelo ani 1780 
vorsa tannem nam’nechie kolejint 
dhormvidyechem xikxonn ghetlem.  
Tacho probondh tannem Purtugez 

rajghoranneak 
omplo.  Borinch 
vorsam to 
P u r t u g a l a k 
ravlo ani boroch 
famad zalo.

T h o i n c h e a 
rajmahalantlea 
kopelant vhodd 
v i d v a n a m 

mukhar taka provocheon korchem 
poddlem. Yedea vhodd loka mukhar 
ulovpacho tacho ho poiloch prosong,  
mhonnun to matso kacheabul zalo.  
Tache mhoreant tacho bapui aslo.  
Tannem tachi outikai polleli ani dhir 
divpak aplie avoibhaxentlean taka 
suchoilem, “Kitem polleta, kator re 
bhaji!” Him utram kanar poddlim 
ani Abe Fariak umed aili.  Tannem 
bes-borem provocheon kelem.

Tednam thaun konnakui dhir 
divpachi aslear zannam tem 
sangun uddoi oxem 
mhunnche bodla ‘kator 
re bhaji’ oxi opar marop 
suru zalem.

- Dr. Vaman R. Naik


